
 

 

 
Pou Piblikasyon Imedya: 27/08/2020  GOUVÈNÈ ANDREW M. CUOMO 

 
 

  
GOUVÈNÈ CUOMO ANONSE FINISMAN YON PWOJÈ DEVLOPMAN LOJMAN KI 

NAN PRI ABÒDAB KI KOUTE 30.3 MILYON DOLA NAN ROCHESTER  
  
Redevlopman "Sibley Square" a gen 280 apatman a revni miks, magazen yo vann 

an detay, biwo, ak espas komèsyal  
  

Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  

Jodi a, Gouvènè Andrew M. Cuomo te anonse finisman yon devlopman lojman ki nan 
pri abòdab nan sant vil Rochester a ki koute 30.3 milyon dola a. Pwojè Liberty Lofts la, 
ki fè pati redevlopman Sibley Square a, genyen ladan 104 apatman ki abòdab pou 
mendèv. Pi gwo redevlopman an gen ladan 176 apatman abòdab anplis ki nan tarif 
mache a, plis magazen yo vann an detay, biwo ak espas komèsyal yo. 
WinnDevelopment, branch devlopman pwopriyetè prensipal batiman an, 
WinnCompanies, se devlopè Sibley Square.  
  

"Transfòmasyon batiman istorik Sibley a sèvi kòm yon ankraj pou renesans anba lavil 
Rochester a epi reflete renesans katye a tou", Gouvènè Cuomo te deklare. "Lè nou 
envesti nan lojman abòdab, nou ap ranfòse fanmi yo ak kominote nou yo nan Finger 
Lakes ak pi lwen."  
  

"Nou pran angajman pou kontinye envesti nan kominote nou yo pou ede asire kwasans 
ak amelyore kalite lavi pou tout Nouyòkè yo, e ki gen ladan kreye ak prezève opòtinite 
lojman abòdab yo", Gouvènè Adjwen an, Kathy Hochul, te deklare. "Finisman Liberty 
Lofts nan Batiman istorik Sibley a nan Anba Lavil Rochester se yon lòt siy angajman sa 
a epi pi bon jou New York yo gen pou vin'. Nou ap trase chemen pou nou avnse pou 
yon mond pòs pandemi nan rebati pi byen, pi fò ak pi enklizif pase anvan an".  

  
Bilding Sibley la, ki sitiye nan 250 East Main Street, te ouvri an 1906 epi li nan Rejis 
Nasyonal Sit Istorik (National Register of Historic Places) yo. Konstriksyon nan 
redevlopman batiman an ki koute 110 milyon dola te kòmanse an 2012. Lokalize nan 
2èm, 3èm, 4èm ak 5èm etaj nan tou ki gen 12 etaj la Liberty Lofts ofri yon melanj ki gen 
104 estidyo, ak apatman ki gen youn ak de chanm akouche. Senkant twa nan apatman 
yo pral abòdab pou fanmi ki ap touche 60 pousan nan oswa pi piti pase Revni Mwayen 
Zòn nan epi apatman ki rete yo pral a pri abòdab pou fanmi ki ap touche 110 pousan 



 

 

nan oswa piti pase Revni Mwayen Zòn nan.  
  
Enstalasyon gen ladan yon zòn kondisyònman fizik, sal jwèt pou timoun, sant biznis, sal 
kominotè ak enstalasyon pou lesiv yo. Rezidan yo pral gen aksè ak yon mache alimantè 
nan premye etaj la, espas yo vann an detay ak pakin nan pri redui nan pakin minisipal 
St. Joseph la ki kole ak batiman an pa yon pon ayeryen. Batiman an gen ladan tou yon 
sikisal bank ak yon pòs polis nan etaj ki anba a.  
  
Renovasyon an te fèt pou satisfè nòm Konpayi Kominote Vèt (Enterprise Green 
Communities) yo pou batiman ki egziste deja yo. Karakteristik enèji efikas yo gen ladan 
enstalasyon pwodwi a fèb Konpoze Òganik Volatil (Volatile Organic Compound, VOC) 
ki gen ladan selan, penti ak planche; aparèy plonbri ki koule fèb ki gen etikèt Water 
Sense, aparèy Energy Star yo, ekleraj dyòd liminez ak vantilasyon nivo 62.1 nan Nòm 
ASHRAE yo.  
  
Angajman Gouvènè Cuomo a pou ranfòse kominote yo ak devlope ekonomi Finger 
Lakes la reflete nan "Finger Lakes Forward", ki se plan global rejyon an pou jenere 
kwasans ekonomik solid ak devlopman kominotè. Envestisman Eta a nan Liberty Lofts 
konplete inisyativ Finger Lakes Forward la nan kreye opòtinite lojman abòdab nan zòn 
anba lavil yo ak aksè a travay ak sèvis.  
  
Liberty Lofts swiv de faz devlopman rezidansyèl anteryè, ki gen Landmark nan Sibley 
Square, ki te kreye 72 lojman abòdab pou granmoun ki gen 55 oswa plis ane. Batiman 
an gen ladan tou 104 apatman nan tarif mache a. Anplis de eleman rezidansyèl yo, 
Sibley Square kounye a akeyi plizyè konpayi tankou enkibatè biznis NextCorps, ki 
opere konpetisyon Luminate NY la, ak konstriksyon k'ap fèt nan The Commissary 
Downtown Kitchen Incubator, (Enkibatè Kuizin Komisè nan Anba Lavil), ki se yon 
enkibatè biznis manje ak etablisman kwizin pataje Tou de pwojè yo te resevwa 
finansman sibvansyon ki soti nan Devlopman Empire State (Empire State 
Development).  
  
Se Biwo Renouvèlman Kay ak Kominote (Homes and Community Renewal, HCR) ak 
alafwa Biwo Pak, Lwazi ak Konsèvasyon Istorik (Office of Parks, Recreation and 
Historic Preservation, OPRHP) Eta New York ki sipòte Liberty Lofts. HCR te founi 5.9 
milyon dola nan egzonerasyon taks pèmanan, Kredi Taks sou Lojman pou Moun ki gen 
Revni Fèb federal ki te jenere 4.6 milyon dola nan fon pwòp ak 13.4 milyon dola nan 
sibvansyon. OPRHP te alwe kredi fiskal istorik eta a ki te jenere 4.6 milyon dola nan 
ekite. Vil Rochester te bay 1.2 milyon dola nan finansman Restore NY la ak yon lòt 
310,000 dola a.  
  
Depi 2011, Biwo Renouvèlman Kay ak Kominote (Homes and Community Renewal, 
HCR) Eta New York la te envesti plis pase 627 milyon dola pou kreye oswa prezève 
prèske 7,500 lojman ki nan pri abòdab ak apatman nan Finger Lakes, ki gen ladan plis 
pase 278 milyon dola nan vil Rochester a pou kreye oswa prezève 2,900 lojman. 
  

https://protect2.fireeye.com/v1/url?k=36e423f5-6ac12f96-36e6dac0-0cc47aa88e08-6d33264e5d4c90ce&q=1&e=3aa195ac-1f0d-41f9-b457-4db0ad8f0567&u=https%3A%2F%2Fnextcorps.org%2F#_blank
https://esd.ny.gov/esd-media-center/press-releases/commissary-downtown-kitchen-incubator-rochester#_blank
https://esd.ny.gov/esd-media-center/press-releases/commissary-downtown-kitchen-incubator-rochester#_blank


 

 

RuthAnne Visnauskas, ki se Komisè HCR, te deklare, "Kòm ekonomi Rochester a 
elaji, konsa gen bezwen pou lojman modèn abòdab. Avèk Liberty Lofts nan Sibley 
Square, nou te ajoute 104 apatman pou fanmi yo nan batiman pou itilizasyon miks 
istorik ak dinamik sa a jis nan sant vil la. Nan moman difikilte ekonomik sa yo pou anpil 
Nouyòkè, apatman wo kalite ki tou pre nouvo opòtinite pou travay se yon estrateji 
gányan pou rebati pi fò ak pou avansman Finger Lakes - ak tout New York - pou pi 
devan an".  
  
Erik Kulleseid, ki se Komisè Biwo Pak, Lwazi ak Prezèvasyon Istorik Eta New 
York lan, te deklare, "Finansman Liberty Lofts yo se yon nouvo faz entèresan pou 
transfòmasyon redevlopman Sibley Square a, ki kanpe kòm pi gwo envestisman nan 
rejyon nò New York ki itilize pwogram Kredi Fiskal Istorik (Historic Tax Credit) la. Kredi 
Fiskal Istorik yo se zouti esansyèl pou redevlopman dirab nan batiman istorik ki vid ak ki 
pa itilize asenan eta nou an. Nou elaji konpliman nou yo pou ekip la nan 
WinnCompanies ak remèsye yo pou angajman yo nan reyitilizasyon adaptif".  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Redevlopman moniman lokal sa a 
kontinye katalize transfòmasyon ekonomik alafwa nan rejyon Rochester ak nan rejyon 
Finger Lakes. Bati inite rezidansyèl abòdab nan Sibley Square pa sèlman founi lojman 
ki nesesè anpil pou zòn nan, men li asire lavil la gen yon popilasyon k'ap fleri pou sipòte 
ak jwenn aksè ak tout sa anba lavil revitalize Rochester a gen pou li ofri".  
  

Senatè Joseph Robach te deklare, "Mwen byen kontan wè pwojè valorizasyon 
kominotè sa a rive nan fen li. Liberty Lofts pral sètènman ale lwen pou devlope enprent 
anba lavil Rochester a nan yon fason pozitif".  
  

Chèf Egzekitif Konte Monroe a Adam Bello te deklare, "Tout kominote nou an 
benefisye lè moun yo ak fanmi yo atravè tout nivo revni yo gen aksè a bon jan kalite 
lojman ke yo kapab peye. Mwen konplimante WinnDevelopment pou reyenvansyon 
anbisye yo nan Sibley Square istorik la kòm ankraj a itilizasyon miks, pou yon revni 
miks pou Anba Lavil Rochester a ki bay lojman pou moun ki nan yon evantay laj ak nivo 
revni. Mwen rekonesan pou sipò Eta New York bay Liberty Lofts epi mwen remèsye 
tout kominote a ak patnè gouvènman yo ki te travay di pou fè gran ouvèti jodi a posib".  
  

Majistra Lovely A. Warren te deklare, "Liberty Lofts nan Sibley Square la reprezante 
transfòmasyon kontinyèl Anba Lavil Rochester a ak tout vil la. Mwen vle felisite ak 
remèsye WinnCompanies ki fini pwojè sa a ak bay nouvo lavi nan youn nan batiman ki 
pi anblematik nan Rochester a. Mwen rekonesan tou pou Gouvènè Andrew Cuomo ak 
Biwo Renouvèlman Kay ak Kominote Eta New York paske yo sipòte pwojè sa a ak anpil 
lòt pwojè ki ede avanse efò nou yo pou kreye plis djòb, katye ki pi an sekirite ak plis 
dinamik ak pi bon opòtinite edikatif".  

  
Gilbert J. Winn, Direktè Egzekitif Jeneral WinnCompanies an, te deklare, "Liberty 
Lofts se yon etap enpòtan nan redevlopman Sibley Square a, k'ap akonpli vizyon nou 
nan delivre apatman modèn enstalasyon bay lokatè yo nan chak nivo revni nan sant 



 

 

anba lavil la. Sa a se pi gwo pwojè a itilizasyon miks nan istwa WinnDevelopment. Nou 
rekonesan anvè anpil lidè eta, konte ak lokal yo pou patenarya, inovasyon ak 
pèseverans yo, nan travay ansanm paske yo vivifye kominote inik a revni miks sa a pou 
rezidan Rochester yo".  
  
Akselerasyon Finger Lakes Forward  
  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere Finger 
Lakes Forward gras a yon envestisman 500 milyon dola Eta a ap fè nan kad Inisyativ 
Revitalizasyon Nò Eta a, Gouvènè Cuomo te anonse nan mwa desanm 2015 lan. 
Envestisman 500 milyon dola Eta a pral ensite biznis prive yo envesti plis pase 2.5 
milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la.  

